
Reykjavík 6. janúar 2003
Hækkunum fyrir læknisþjónustu mótmælt

BSRB mótmælir hækkunum á læknisþjónustu og heilsugæslu sem taka gildi  15. janúar nk. Í ítarlega úttekt sem BSRB gekkst fyrir á útgjöldum sjúklinga vegna veikinda kom fram að lyfjakostnaður, komugjöld og annar lækniskostnaður hafði stóraukist á árunum 1990 til 2001. Í mörgum tilvikum hafði kostnaðurinn margfaldast. Þetta er alvarleg þróun, ekki síst í ljósi þess að athuganir hafa sýnt að efnalítið fólk veigrar sér við að leita sér lækninga og getur ekki keypt sér nauðsynleg lyf vegna peningaleysis. BSRB hefur lagt áherslu á að vinda þyrfti ofan af þessum kostnaði sjúklinga en ekki viðhalda honum eða auka hann eins og nú er gert.

